ԱՄՓՈՓԱԹԵՐԹ
«ՃԱՆԱՊԱՐՀԱՅԻՆ ԴԵՊԱՐՏԱՄԵՆՏ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՃԱՆԱՊԱՐՀԱՅԻՆ ԴԵՊԱՐՏԱՄԵՆՏ» ՀԻՄՆԱԴՐԱՄԻ ՎԵՐԱԿԱԶՄԱԿԵՐՊԵԼՈՒ, ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ԵՎ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 15-Ի N 1304-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ    

	8․ ՀՀ ֆինանսների նախարարություն

	29.07.2021թ.

	
	N 01/11-1/11804-2021

	ՀՀ ֆինանսների նախարարությունն ուսումնասիրել է «Ճանապարհային դեպարտամենտ» պետական ոչ առևտրային կազմակերպությունը «Ճանապարհային դեպարտամենտ» հիմնադրամի վերակազմակերպելու, կանոնադրությունը հաստատելու և Կառավարության 2016 թվականի դեկտեմբերի 15-ի N 1304-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում ենք հետևյալը.
Նախագծի 1-ին կետով նախատեսվում է «Ճանապարհային դեպարտամենտ» պետական ոչ առևտրային կազմակերպությունը (այսուհետ՝ Կազմակերպություն) վերակազմավորման ձևով վերակազմակերպել «Ճանապարհային դեպարտամենտ» հիմնադրամի (այսուհետ՝ Հիմնադրամ): 
Վերոգրյալի կապակցությամբ անհրաժեշտ ենք համարում Նախագիծը քննարկել դրա ընդունման հիմնավորումների համատեքստում, որոնք ընդհանուր առմամբ հանգում են հետևյալին.
1. Կազմակերպությունն իր ծավալուն կանոնադրական խնդիրների իրականացման համար պետական բյուջեից ստանում է դրամաշնորհ, որը չի բավարարում կանոնադրական խնդիրների արդյունավետ, բարձր որակով իրականացնելու համար: Ներկայում Կազմակերպությունը որպես ձեռնարկատիրական գործունեություն իրականացնում է ճանապարհաշինական նյութերի և արտադրանքների լաբորատոր փորձաքննությունների ծառայություններ: Թեպետ նշված ծառայություններից ստացված գումարն ամբողջությամբ ուղղվում է Կազմակերպության կանոնադրական խնդիրների իրականացմանը, այդ գումարը նույնպես բավարար չէ կանոնադրական խնդիրների արդյունավետ իրականացման համար, իսկ պետական ոչ առևտրային կազմակերպության կարգավիճակի իրավական կարգավորումը հնարավորություն չի տալիս այլ աղբյուրներից ներդրումներ կատարել, ինչը միայն կաշկանդում է ՊՈԱԿ-ի գործունեությունը և բացասաբար է անդրադառնում կանոնադրական խնդիրների իրականացման արդյունավետության վրա: 
2. Ստեղծված իրավիճակում՝ ճանապարհաշինության բնագավառում արդյունավետ մասնագիտական կառույցի ստեղծման համար անհրաժեշտ նախադրյալներ ապահովելու համար, Նախագծով առաջարկվում է Կազմակերպությունը վերակազմակերպել «Ճանապարհային դեպարտամենտ» հիմնադրամի, ինչը հնարավորություն կտա ընդլայնել վերջինիս ֆինասավորման աղբյուրները՝ բարձրացնելով կանոնադրական խնդիրների արդյունավետ իրականացումը, սահմանել հնավորինս անկախ մարմին, որը կունենա անհրաժեշտ կարողություններ ճանապարհաշինական ծրագրերի նկատմամբ հսկողություն իրականացնելու համար:
Նախագծի ընդունման նպատակահարմարության վերաբերյալ եզրահանգման գալու նպատակով անհրաժեշտ է նախևառաջ քննարկել վերոնշյալ պատճառաբանությունների հիմնավորվածությունը: 
«Հիմնադրամների մասին» օրենքի 3-րդ հոդվածի 1-ին մասի համաձայն՝ հիմնադրամ է համարվում քաղաքացիների և (կամ) իրավաբանական անձանց կամավոր գույքային վճարների հիման վրա ստեղծված և անդամություն չունեցող ոչ առևտրային կազմակերպությունը, որը հետապնդում է սոցիալական, բարեգործական, մշակութային, կրթական, գիտական, առողջապահական, բնապահպանական և (կամ) այլ հանրօգուտ նպատակներ:
Հատկանշական է, որ ի տարբերություն այլ տեսակի իրավաբանական անձանց՝ հիմնադրամի հիմնադիրները, տվյալ դեպքում Հայաստանի Հանրապետությունը` ի դեմս 
ՀՀ կառավարության, և այլ գույք հանձնողները ոչ միայն պարտավոր չեն մասնակցել նրանց գործունեությանը, այլև զրկված են նրա գործերի կառավարմանն ուղղակիորեն մասնակցելու հնարավորություններից: Այդ պատճառով էլ հիմնադրամի մարմինների գործունեության նկատմամբ հսկողություն իրականացնելու նպատակով ստեղծվում է հոգաբարձուների խորհուրդ:
«Պետական ոչ առևտրային կազմակերպությունների մասին» ՀՀ օրենքի 12-րդ հոդվածի 1-ին կետի համաձայն՝ պետական կազմակերպության կառավարումն իրականացնում են հիմնադիրը, նրա լիազորած պետական մարմինը, գործադիր մարմինը (տնօրեն, նախագահ, ռեկտոր և այլն):
Ակնհայտ է, որ Կազմակերպության վերակազմակերպման արդյունքում Հայաստանի Հանրապետությունը զրկվելու է դրա կառավարմանը մասնակցելու և գործունեության նկատմամբ հսկողություն իրականացնելու հնարավորություններից:
Ինչ վերաբերում է Կազմակերպության ֆինանսական միջոցների անբավարարությանը, ապա անհրաժեշտ է նշել, որ օրենսդրությամբ որևէ արգելք չկա տվյալ տարվա պետական բյուջեով չնախատեսված մուտքերի հաշվին ծախսեր իրականացնելու համար:
Հարկ է նկատի ունենալ նաև, որ հիմնադրամի ստեղծումը հակասում է նաև հանրային կառավարման ոլորտում ՀՀ կառավարության գործող ծրագրով, նոր ծրագրի մշակման հիմքում դրված Քաղաքացիական պայմանագիր կուսակցության նախընտրական ծրագրով և արդեն իսկ հանրային քննարկման ներկայացված Հանրային կառավարման բարեփոխումների ռազմավարությամբ որդեգրված նպատակներին և քաղաքականության ուղղություններին:
Միաժամանակ առաջարկում ենք Հիմնադրամի հոգաբարձուների խորհուրդի (այսուհետ՝ Խորհուրդ) կազմից հանել «ՀՀ ֆինանսների նախարարի տեղակալ» բառերը, քանի որ Խորհրդի շրջանակներում նշված հարցերի քննարկումներին նախարարության մասնակցությունը գտնում ենք նպատակահարմար ՀՀ օրենսդրությամբ սահմանված ընդհանուր ընթացակարգերի և աշխատակարգի շրջանակներում: 
	Ընդունվել է ի գիտություն 

	2․ ՀՀ արդարադատության նախարարություն
	26.07.2021թ.

	
	N /27.3/22428-2021

	
ԿԱՐԾԻՔ
««Ճանապարհային դեպարտամենտ» պետական ոչ առևտրային կազմակերպությունը «Ճանապարհային դեպարտամենտ» հիմնադրամի վերակազմակերպելու, կանոնադրությունը հաստատելու և Կառավարության 2016 թվականի դեկտեմբերի 15-ի N 1304-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ

1. ««Ճանապարհային դեպարտամենտ» պետական ոչ առևտրային կազմակերպությունը «Ճանապարհային դեպարտամենտ» հիմնադրամի վերակազմակերպելու, կանոնադրությունը հաստատելու և Կառավարության 2016 թվականի դեկտեմբերի 15-ի N 1304-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «ԿԱՌԱՎԱՐՈՒԹՅԱՆ» բառից առաջ անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը:
2. Նախագծի 1-ին կետով նախատեսվում է՝ «Ճանապարհային դեպարտամենտ» պետական ոչ առևտրային կազմակերպությունը (պետական գրանցման համարը՝ 286.210.945286) վերակազմավորման ձևով վերակազմակերպել «Ճանապարհային դեպարտամենտ» հիմնադրամի: Այս կապակցությամբ հարկ ենք համարում հայտնել հետևյալը.
Հիմնադրամների մասին օրենքի 3-րդ հոդվածի 1-ին մասի համաձայն՝ հիմնադրամ է համարվում քաղաքացիների և (կամ) իրավաբանական անձանց կամավոր գույքային վճարների հիման վրա ստեղծված և անդամություն չունեցող ոչ առևտրային կազմակերպությունը, որը հետապնդում է սոցիալական, բարեգործական, մշակութային, կրթական, գիտական, առողջապահական, բնապահպանական և (կամ) այլ հանրօգուտ նպատակներ:
Նախագծով հաստատված կանոնադրության 1-ին կետի համաձայն՝  «Ճանապարհային դեպարտամենտ» հիմնադրամը հիմնադրի կամավոր գույքային  վճարների հիման վրա ստեղծված  և անդամություն չունեցող ոչ առևտրային կազմակերպություն է, որը հետապնդում է սոցիալական, բարեգործական, մշակութային, կրթական, առողջապահական, բնապահպանական և (այլ) հանրօգուտ նպատակներ:
Նախագծով նախատեսված կարգավորումներից, ինչպես նաև Նախագծի հիմնավորումից պարզ չէ, թե օրենքով նախատեսված հանրօգուտ նպատակներից որ նպատակի համար է նախատեսվում ստեղծել «Ճանապարհային դեպարտամենտ» հիմնադրամը: Նշվածը հաշվի առնելով՝ գտնում ենք, որ Նախագծով նախատեսված կարգավորումները լրացուցիչ հիմնավորման կարիք ունեն:
3. Նախագծի նախաբանում անհրաժեշտ է հղում կատարել նաև «Հիմնադրամների մասին» օրենքի 13-րդ հոդվածին՝ նկատի ունենալով, որ Նախագծի 2-րդ կետով նախատեսվում է հաստատել հիմնադրամի կանոնադրությունը: 
4. Նախագծի 3-րդ կետի 6-րդ ենթակետում «կազմակերպության միջոցների» բառերի փոխարեն անհրաժեշտ է հստակ նշել, թե ում կողմից է իրականացվելու վերակազմակերպման հետ կապված ծախսերը:
5. Նախագծի 3-րդ կետի 4-րդ ենթակետի «Հիմնադրամի» բառն անհրաժեշտ է փոխարինել «հիմնադրամի» բառով՝ նկատի ունենալով Նախագծի 1-ին կետը: Նույն դիտողությունը վերաբերում է Նախագծի 3-րդ կետի 5-րդ ենթակետին, 6-րդ կետի 2-րդ և 3-րդ ենթակետերին:
6. Նախագծի 4-րդ կետով նախատեսվում է՝ հիմնադրի գործադիր տնօրեն (այսուհետ՝ Հիմնադրամի ժամանակավոր պաշտոնակատար) նշանակել Ստեփան Մաչյանին: Հիմք ընդունելով «Հիմնադրամների մասին» օրենքի 13-րդ հոդվածի 1-ին մասի 2-րդ կետը, համաձայն որի՝ հիմնադրամը հիմնադրելու մասին որոշում կայացնելիս հիմնադիրները պետք է միաձայն՝ նշանակեն հիմնադրամի գործադիր մարմնի ղեկավարին (այսուհետ՝ կառավարիչ) կամ գործադիր մարմնի ղեկավարի ժամանակավոր պաշտոնակատարին (այսուհետ՝ ժամանակավոր կառավարիչ)՝ անհրաժեշտ է Նախագծում հստակեցնել՝ Ստեփան Մաչյանը նշանակվում է որպես հիմնադրամի գործադիր մարմնի ղեկավար, թե՝ հիմնադրի գործադիր մարմնի ղեկավարի ժամանակավոր պաշտոնակատար:
7. Նկատի ունենալով, որ Նախագծի 6-րդ կետի 2-րդ ենթակետով նախատեսվում է փոխանցման ակտի հաստատում, ուստի անհրաժեշտ է Նախագծի նախաբանում հղում կատարել նաև Քաղաքացիական օրենսգրքի 65-րդ հոդվածին: 
8. Նախագծի 6-րդ կետի 3-րդ ենթակետում «անհատույց իրավունքով» բառերն անհրաժեշտ է փոխարինել «անհատույց օգտագործման իրավունքով» բառերով:
9. Նախագծի 2-րդ կետով նախատեսվում է հաստատել հիմնադրամի կանոնադրությունը (այսուհետ՝ Կանոնադրություն)՝ համաձայն N 1 հավելվածի, ուստի անհրաժեշտ է Կանոնադրության վերևի աջ անկյունում «Հավելված» բառը փոխարինել «N 1 Հավելված» բառերով:
    10. Առաջարկում ենք Կանոնադրության 2-րդ կետը շարադրել հետևյալ խմբագրությամբ. 
«2. Հիմնադրամը ստեղծվել է վերակազմավորման ձևով վերակազմակերպման արդյունքում և հանդիսանում է «Ճանապարհային դեպարտամենտ» պետական ոչ առևտրային կազմակերպության (պետական գրանցման համարը՝ 286.210.945286, նախկին անվանումը՝ «Տրանսպորտային ծրագրերի իրականացման կազմակերպություն» պետական ոչ առևտրային կազմակերպություն (անվանափոխվել է ՀՀ կառավարության 26.12.2019թ. թիվ 1969–Ա որոշմամբ), որը ստեղծվել է Հայաստանի Հանրապետության կառավարության 2016 թվականի դեկտեմբերի 15-ի թիվ 1304-Ա որոշմամբ` «Տրանսպորտի ծրագրերի իրականացման գրասենյակ» պետական հիմնարկի վերակազմավորման ձևով վերակազմակերպման արդյունքում: Հայաստանի Հանրապետության կառավարության 2016 թվականի դեկտեմբերի 15-ի թիվ 1304-Ա որոշմամբ «Տրանսպորտային ծրագրերի իրականացման կազմակերպություն» պետական ոչ առևտրային կազմակերպությունը վերակազմակերպվել է միացման ձևով, նրան է միացել «Հյուսիս-հարավ  ճանապարհային  միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպությունը (պետական գրանցման համարը՝ 286.210.07571)։) իրավահաջորդը՝ փոխանցման ակտին համապատասխան:»։ 
11. Կանոնադրության 8-րդ կետում, 44-րդ կետի 9-րդ ենթակետում և II բաժնի վերնագրում «Կազմակերպության» բառն անհրաժեշտ է փոխարինել «Հիմնադրամի» բառով:
12. Կանոնադրության 9-րդ կետով նախատեսվում է, որ Հիմնադրամի շահառուներ են համարվում ֆիզիկական և իրավաբանական անձինք: Գտնում ենք՝ անհրաժեշտ է Կանոնադրությամբ սահմանել հիմնադրամի շահառուների խմբերը՝ նկատի ունենալով «Հիմնադրամների մասին» Հայաստանի Հանրապետության օրենքի 15-րդ հոդվածի 2-րդ մասի 7-կետը, համաձայն որի՝ հիմնադրամի կանոնադրությունը սահմանում է հիմնադրամի շահառուների խմբերը։ 
13. Կանոնադրության 10-րդ կետում կանոնադրության առարկան անհրաժեշտ է տարանջատել նպատակներից: 
14. Կանոնադրության ամբողջ տեքստում հիմնադրի կամ լիազորված պետական մարմնի կողմից հանձնարարություններ տալու դրույթները անհրաժեշտ է վերանայել, քանի որ հիմնադրամը, լինելով անդամություն չունեցող կազմակերպություն, չի կարող մտնել որևէ պետական մարմնի կազմի մեջ և չլինելով պետական կառույց, չի կարող ղեկավարվել պետական մարմինների հանձնարարականով։ 
15. Կանոնադրության IV բաժնի կապակցությամբ անհրաժեշտ է նկատի ունենալ  «Հիմնադրամների մասին» օրենքի 15-րդ հոդվածի 1-ին մասի 6-րդ կետը, համաձայն որի՝ կանոնադրությունը սահմանում է` հիմնադրամի գույքի տնօրինման և կառավարման կարգը: 
16. Կանոնադրության 21-րդ կետի «իր կանոնադրությամբ սահմանված նպատակով» բառերն առաջարկում ենք փոխարինել «սույն կանոնադրությամբ սահմանված նպատակներով» բառերով:
17. Կանոնադրության 27-րդ կետի «Հիմնադրամի կողմից կառավարվող (սպասարկվող)» բառերն առաջարկում ենք հանել՝ նկատի ունենալով, որ նախատեսված կարգավորման արդյունքում արդեն իսկ հիմնադրամի կողմից կառավարվող (սպասարկվող) վարկային և դրամաշնորհային միջոցների համար կառավարման իրավասություն է վերապահվում Հիմնադրամին:
18. Կանոնադրության 36-րդ կետի 14-րդ ենթակետի առնչությամբ անհրաժեշտ է նկատի ունենալ, որ Կանոնադրությամբ սահմանված չէ, թե ինչ պարբերականությամբ պետք է գործադիր տնօրենի հաշվետվությունների լսումն իրականացվի:
19. Առաջարկում ենք Կանոնադրության 36-րդ կետի 9-րդ ենթակետից հանել «հոգաբարձուների խորհրդի նախագահի,» բառերը՝ նկատի ունենալով, որ Կանոնադրության 35-րդ կետի համաձայն՝ Խորհրդի նախագահը Հայաստանի Հանրապետության փոխվարչապետն է։ 
20. Հիմք ընդունելով  «Հիմնադրամների մասին» օրենքի 15-րդ հոդվածի 2-րդ մասի 9-րդ կետը՝ անհրաժեշտ է Կանոնադրությամբ սահմանել նաև այն հարցերը, որոնցով որոշումներն ընդունվում են միաձայն:
21. Կանոնադրության 44-րդ կետի 10-րդ ենթակետում «և Հիմնադրի հանձնարարականներով» բառերն անհրաժեշտ է հանել՝ նկատի ունենալով, որ օրենքով հիմնադրամի հիմնադիրը նման լիազորություններ չունի: 
22. Կանոնադրության 48-րդ կետի 2-րդ նախադասության «ֆինանսական տարում օգտագործված միջոցների» բառերն անհրաժեշտ է փոխարինել «ֆինանսական տարում օգտագործված դրամական միջոցների» բառերով ՝ նկատի ունենալով «Հիմնադրամների մասին» օրենքի 39-րդ հոդվածի 1-ին մասի 1-ին կետը:
23. Կանոնադրության 49-րդ կետով նախատեսված է՝ հիմնադրամի կողմից «Հիմնադրամների մասին» Հայաստանի Հանրապետության օրենքի պահանջների կատարման նկատմամբ վերահսկողությունն իրականացնում է Հայաստանի Հանրապետության արդարադատության նախարարությունը: Այս կապակցությամբ անհրաժեշտ  է նկատի ունենալ  «Հիմնադրամների մասին» օրենքի 38-րդ հոդվածի 1-ին մասը, համաձայն որի՝ հիմնադրամի կողմից սույն օրենքի պահանջների կատարման նկատմամբ վերահսկողությունն իրականացնում է Պետական եկամուտների կոմիտեն, իսկ օրենքով սահմանված դեպքերում՝ նաև այլ իրավասու պետական մարմինները՝ իրենց իրավասություններին և ստուգումների ու ուսումնասիրությունների՝ օրենքով նախատեսված ընթացակարգերին համապատասխան:

	








1. Ընդունվել է.
Կատարվել է համապաստախն փոփոխությունը




2. Ընդունվել է ի գիտություն



















3. Ընդունվել է.
Կատարվել է համապաստախն փոփոխությունը

4. Ընդունվել է.
Կատարվել է համապաստախն փոփոխությունը
5. Ընդունվել է.
Կատարվել է համապաստախն փոփոխությունը

6. Ընդունվել է.
Կատարվել է համապաստախն փոփոխությունը








7. Ընդունվել է.
Կատարվել է համապաստախն փոփոխությունը

8. Ընդունվել է.
Կատարվել է համապաստախն փոփոխությունը
9. Ընդունվել է.
Կատարվել է համապաստախն փոփոխությունը

10. Ընդունվել է.
Կատարվել է համապաստախն փոփոխությունը

















11. Ընդունվել է.
Կատարվել է համապաստախն փոփոխությունը
12. Ընդունվել է.
Կատարվել է համապաստախն փոփոխությունը




13. Ընդունվել է.
Կատարվել է համապաստախն փոփոխությունը
14. Ընդունվել է.
Կատարվել է համապաստախն փոփոխությունը



15. Ընդունվել է.
Կատարվել է համապաստախն փոփոխությունը

16. Ընդունվել է.
Կատարվել է համապաստախն փոփոխությունը
17. Ընդունվել է.
Կատարվել է համապաստախն փոփոխությունը


18. Ընդունվել է.
Կատարվել է համապաստախն փոփոխությունը

19. Ընդունվել է.
Կատարվել է համապաստախն փոփոխությունը

20.  Չի ընդունվել.
Միաձայն ընդունվող հարցեր չեն նախատեսվում:
21. Ընդունվել է.
Կատարվել է համապաստախն փոփոխությունը
22. Ընդունվել է.
Կատարվել է համապաստախն փոփոխությունը


23. Ընդունվել է.
Կատարվել է համապաստախն փոփոխությունը


	3. ՀՀ Էկոնոմիկայի նախարարություն 
	03.08.2021թ.

	
	N 01/11048-2021

	[bookmark: _GoBack]Առաջարկություններ և դիտողություններ չունեն:

	

	4․ Քաղաքաշինության կոմիտե
	30.07.2021թ.

	
	N 01/18/6807-2021

	 
ՀՀ քաղաքաշինության կոմիտեում ուսումնասիրվել է «Ճանապարհային դեպարտամենտ» պետական ոչ առևտրային կազմակերպությունը «Ճանապարհային դեպարտամենտ» հիմնադրամի վերակազմակերպելու, կանոնադրությունը հաստատելու և ՀՀ կառավարության 2016 թվականի դեկտեմբերի 15-ի N 1304-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը /այսուհետ՝ Նախագիծ/, որի վերաբերյալ ունենք հետևյալ առաջարկությունները.
Նախագծի հավելվածի /կանոնադրության/.
1. 10-րդ կետի 6-րդ ենթակետն անհրաժեշտ է խմբագրել, հաշվի առնելով, որ ինժեներական կառույցների վիճակի գնահատման համար անհրաժեշտ է իրականացնել տեխնիկական վիճակի հետազննություն, իսկ ՍՆիՊ 3.06.07-86 «Կամուրջներ և խողովակներ. Հետազննության և փորձարկման կանոններ» շինարարական նորմերի համաձայն կամուրջների և խողովակաների հետազննության ու փորձարկման աշխատանքները պետք է իրականացվեն նախարարությունների և գերատեսչությունների կամուրջների ու խողովակների շինարարություն և շահագործում իրականացնող մասնագիտացված ստորաբաժնումները
2. 10-րդ կետի 8-րդ, ինչպես նաև 11-րդ կետի 31-րդ ենթակետերն անհարժեշտ է վերանայել, հաշվի առնելով, որ ավտոմոբիլային ճանապարհների ու դրանց ինժեներական կառույցների նախագծային փաստաթղթերի փորձաքննության իրականացումը «Լիցենզավորման մասին» ՀՀ օրենքի համաձայն լիցենզավորված գործունեություն է և դրա արդյունքում տրված եզրակացությունը կարող է վիճարկվել դատական կարգով,
3. 10-րդ կետի 9-րդ, ինչպես նաև 11-րդ կետի 47-րդ ենթակետերն անհրաժեշտ    է վերանայել, հաշվի առնելով ՀՀ կառավարության 2010 թվականի նոյեմբերի 4-ի N 1419-Ն որոշմամբ հաստատված կարգի 8-րդ կետը, որի համաձայն ՀՀ ընդհանուր օգտագործման ավտոմոբիլային ճանապարհների առկա վիճակի, ընթացիկ ամառային և ընթացիկ ձմեռային պահպանման մակարդակների գնահատումը և կատարված աշխատանքների ընդունումն իրականացվում է տվյալ ավտոմոբիլային ճանապարհների պետական կառավարման մարմնի ճանապարհների պահպանման պատասխանատու ստորաբաժանման կողմից,
4. 10-րդ կետի 13-րդ ենթակետն անհրաժեշտ է վերանայել, հաշվի առնելով            ՀՀ կառավարության 2015 թվականի մարտի 19-ի N 596-Ն որոշման Հավելված N 4-ի՝ «Ցածր ռիսկայնության աստիճանի (I կատեգորիայի) դասակարգում ունեցող օբյեկտների (շինարարական աշխատանքների) N 1 ցանկի» 2-րդ կետը, որի համաձայն ավտոմոբիլային ճանապարհների միջին նորոգման աշխատանքների կազմակերպման համար կարող է կատարվել ճանապարհների ուսումնասիրություն, կազմվել թերությունների մասին ակտ, աշխատանքների ցանկ և անհրաժեշտության դեպքում, նախահաշիվ:
Միաժամանակ առաջարկվում է Հիմնադրամի կանոնադրության պահանջների հիմքում դիտարկել քաղաքաշինության բնագավառում գործող նորմատիվ փաստաթղթերի պարտադիր պահանջները և ՀՀ տարածքային կառավարման և ենթակառուցվածքների նախարարին ուղղված ՀՀ քաղաքաշինության կոմիտեի 2021 թվականի փետրվարի 24-ի N01/14.1/1368-2021 գրությամբ /կցվում է/ ներկայացված մասնագիտական կարծիքը ու վերջինիս առնչությամբ անդրադառնալ ՀՀ կառավարության 2010 թվականի նոյեմբերի 4-ի N 1419-Ն որոշմամբ ամրագրված կարգավորումների վերանայման անհրաժեշտությանը:
	








1. Ընդունվել է:
Կետը խմբագրվել է:





2. Ընդունվել է:
Նշված կետը հանվել է:



3. Չի ընդունվել:
Նշված գործառույթները ներկայում վերապահված են «Ճանապարհային դեպարտամենտ» ՊՈԱԿ-ին, որը ՀՀ տարածքային կառավարման և ենթակառուցվածքների նախարարի 14.10.2020թ. թիվ 1499-Ա հրամանով սահմանվել է միջպետական, հանրապետական նշանակության ավտոմոբիլային ճանապարհների պահպանման պատասխանատու ստորաբաժանում: ՊՈԱԿ-ի վերակազմակերպման արդյունքում  գործառույթները չեն փոփոխվում և դրանք շարունակելու է  իրականացնել հիմնադրամը:
4. Ընդունվել է:
Նախագծի հավելվածի 10-րդ կետի 12-րդ ենթակետում և 11-րդ կետի 46-րդ ենթակետում «թերությունների ակտերի» բառերից հետո լրացվել են «անհրաժեշտության դեպքում, նախահաշվի» բառերը:
5. Ընդունվել է ի գիտություն:



